VIA CRUCIS
2019

BIL-KURAĠĠ U BIL-FERĦ

b’riflessjonijiet minn Madre Tereża ta’ Kalkutta

(Maqluba għall-Malti minn Fr Dillon Buġeja)

L-immaġini tal-Via Curcis, huma ta’ l-artist Roberto Ferri u jinsabu fil-Katidral ta’ Noto, Sqallija
STEDINA GĦAT-TALB

A:  
Fl-isem tal-Missier u ta’ l-Iben u ta’ l-Ispirtu s-Santu.

P:
Ammen.
A:
L-imħabba tal-Missier, il-grazzja tal-Iben Ġesù u l-għaqda mal-Ispirtu jkunu magħkom ilkoll.

P:
U miegħek ukoll.
A:
Nadurawk, Ġesù, u nberkuk.

P:
Għax b’salibek u l-mewt tiegħek inti fdejtna.

A:
Nitolbu.


Mulej Ġesù Kristu,


nimxu warajk bil-fidi u bl-imħabba


fit-triq tas-salib.


It-tbatija tiegħek tkun it-tbatija tagħna.


Is-salib tiegħek ikun is-salib tagħna.


Il-mewt tiegħek tkun il-mewt tagħna.


Biex b’hekk inkunu miegħek


fil-glorja tal-qawmien


għal dejjem ta’ dejjem.

P:
Ammen.

A:
Insellmulek, o Salib imqaddes,


li ġarrek ir-Redentur;


glorja, tifħir, unur


b’kull lingwa u b’kull qalb.

A:
I STAZZJON


Ġesù kkundannat għall-mewt.

[image: image2.jpg]




2011
A:
Nadurawk, o Ġesù, u nberkuk.

P:
Għax b’salibek u l-mewt tiegħek inti fdejtna.
A:
Mill-Evanġelju skont San Ġwann. Ġw 19, 12-16
L1:
Pilatu ġieb lil Ġesù barra u qiegħdu fuq sedja għolja, fil-post imsejjaħ Litòstrotos, bil-Lhudi Gabbatà.  Kien Jum                      it-Tħejjija ta' l-Għid, għall-ħabta tas-sitt siegħa. Pilatu qal         lil-Lhud: "Arawh is-sultan tagħkom!"  Dawk infexxew jgħajjtu: "Għall-mewt! Għall-mewt! Sallbu!" Pilatu qalilhom: "Jien se nsallab lis-sultan tagħkom?" Imma l-qassisin il-kbar weġbuh: "Aħna ma għandniex sultan ħlief lil Ċesari!"                   Fl-aħħar tahulhom f'idejhom biex isallbuh.
Il-Kelma tal-Mulej.
P:
Tifħir lilek Kristu.

A:
Mir-riflessjonijiet ta’ Madre Tereża minn Kalkutta

L2:
“Ecce Homo”: Ġesù hu kkundannat għall-mewt. Hu   importanti li kulħadd jkun jista’ jarah biex ikun jista’ jerfgħa fuqu s-salib tiegħu. Hu meħtieġ li nakkumpanjaw lil Kristu matul it-telgħa kollha tal-Kalvarju, jekk nixtiequ naslu miegħu fuq il-quċċata tal-muntanja. Għalhekk, Ġesù, qabel ma jmut, jagħtina b’don ġismu u demmu, biex b’hekk ikollna s-saħħa biex nieħdu fuqna is-salib tagħna u nimxu pass pass miegħu fit-triq tiegħu.
A:
Talba


Mulej, aħfer dnubietna


jekk huma l-kawża tal-kundanna tiegħek.


Eħlisna mill-vjolenza tal-ġudizzji


u qajjem fina l-imħabba lejn il-ħajja.

P:
Ammen.
A:
Imbierka l-passjoni u l-mewt ta’ Sidna Ġesù Kristu.
P:
Mulejja ħenn għalina u l-maħfra ta’ dnubietna agħtina.

A:
II STAZZJON


Ġesù hu mogħti s-salib.

2013
A:
Nadurawk, o Ġesù, u nberkuk.

P:
Għax b’salibek u l-mewt tiegħek inti fdejtna.
A:
Mill-Evanġelju skont San Ġwann. 19, 17-18
L3:
U huma ħadu lil Ġesù. Ġesù rafa' s-salib u ħareġ lejn il-post imsejjaħ 'il-Qorriegħa', bil-Lhudi Golgota. Hemm huma sallbuh ma' tnejn oħra, wieħed kull naħa, u Ġesù fin-nofs. 
Il-Kelma tal-Mulej.
P:
Tifħir lilek Kristu.

A:
Mir-riflessjonijiet ta’ Madre Tereża minn Kalkutta

L4:
Nieħdu s-salib tagħna u nibdew it-tela’ għall-Kalvarju b’kuraġġ u b’ferħ: permezz ta’ l-għaqda ma’ Ġesù, ħobż              tal-ħajja, li hu magħna, u li jagħtina ħajja u qawwa. Din         il-qawwa tiġi mill-ferħ tiegħu, enerġija li tiġi mill-passjoni tiegħu. Mingħajr il-passjoni, mingħajr dan il-ferħ, xejn mhu possibli. Ma neħlux il-ħeġġa tagħna fi ħwejjeġ inutli, imma tikkonċentraw l-isforzi tagħna fit-tiftix ta’ l-Imħabba.
A:
Talba


Mulej, għamel li s-sofferenzi li lqajt għall-imħabbitna jkunu jistgħu jagħtuna mill-ġdid it-tama u l-konfort għal dawk li huma fid-dulur.
P:
Ammen.
A:
Imbierka l-passjoni u l-mewt ta’ Sidna Ġesù Kristu.
P:
Mulejja ħenn għalina u l-maħfra ta’ dnubietna agħtina.

A:
III STAZZJON


Ġesù jaqa’ għall-ewwel darba.

2013

A:
Nadurawk, o Ġesù, u nberkuk.

P:
Għax b’salibek u l-mewt tiegħek inti fdejtna.
A:
Mill-Evanġelju skont San Mark. 8, 31-35
L5:
U beda jgħallimhom fuq li kien meħtieġ li Bin il-bniedem ibati ħafna, ikun miċħud mill-anzjani u mill-qassisin il-kbar u              l-kittieba, joqtluh, u wara tlitt ijiem jerġa' jqum. Sejjaħ lejh in-nies flimkien mad-dixxipli tiegħu u qalilhom: “Jekk xi ħadd irid jiġi warajja, għandu jiċħad lilu nnifsu, jerfa' salibu, u jimxi warajja. Għax min irid isalva ħajtu, jitlifha; imma min jitlef ħajtu         għall-imħabba tiegħi u ta' l-Evanġelju, isalvaha.”
Il-Kelma tal-Mulej.
P:
Tifħir lilek Kristu.

A:
Mir-riflessjonijiet ta’ Madre Tereża minn Kalkutta

L6:
Fqir u bil-ġuħ, Ġesù jaqa’ taħt il-piż tas-salib. Kemm, bħalu, jaqgħu u jmutu bl-eluf għax m’għandhomx loqma ħobż? Kemm oħrajn jirċievu l-istess xorti għax tonqoshom                        l-imħabba u r-rikonoxxenza? Ġesù u ħaj u preżenti f’dawk kollha li huma bil-ġuħ mhux biss ta’ ikel, imma bil-ġuħ ta’ imħabba u affett, u aħna rridu nkunu preżenti viċin tagħhom, billi ngħinuhom iqumu b’ġesti konkreti ta’ solidarjetà.
A:
Talba


Mulej, il-piż ta’ dnubietna waslek biex taqa’ taħt l-injam               tas-salib.

Mulej, kun magħna fid-dgħufija tagħna;


qajjimna mill-waqgħat tagħna.

P:
Ammen.
A:
Imbierka l-passjoni u l-mewt ta’ Sidna Ġesù Kristu.
P:
Mulejja ħenn għalina u l-maħfra ta’ dnubietna agħtina.

A:
IV STAZZJON


Ġesù jiltaqa’ ma’ Ommu Marija.

2013

A:
Nadurawk, o Ġesù, u nberkuk.

P:
Għax b’salibek u l-mewt tiegħek inti fdejtna.
A:
Mill-Evanġelju skont San Luqa. 2, 34-35
L7:
Xmun berikhom, u qal lil ommu Marija: "Ara, dan se jġib il-waqgħa u l-qawmien ta' ħafna f'Iżrael; se jkun sinjal li jmeruh, - u inti wkoll, sejf jinfidlek ruħek! - biex jinkixfu l-ħsibijiet moħbija fil-qlub ta' ħafna."
Il-Kelma tal-Mulej.
P:
Tifħir lilek Kristu.

A:
Mir-riflessjonijiet ta’ Madre Tereża minn Kalkutta

L8:
Il-laqgħa ta’ Ġesù ma’ Ommu trid timbuttana biex inkunu OMM ma’ dawk li jsofru, ommijiet mimlija kumpassjoni u imħabba. Speċjalment maż-żgħażagħ, spiss aljenati u                diż-orjentati: irridu nkunu preżenti biex noffrulhom il-ħin tagħna meta jħosshom imwarrba mill-oħrajn. F’kelma waħda, tkun magħhom.
A:
Talba


Mulej, l-imħabba ta’ Marija,

Ommok u ommna,


takkumpanjana biex nagħtu 

l-għajnuna u l-konsolazzjoni


fit-toroq tat-tbatija.

P:
Ammen.

A:
Imbierka l-passjoni u l-mewt ta’ Sidna Ġesù Kristu.
P:
Mulejja ħenn għalina u l-maħfra ta’ dnubietna agħtina.

A:
V STAZZJON

Ġesù megħjun minn Xmun minn Ċirene.

2013

A:
Nadurawk, o Ġesù, u nberkuk.

P:
Għax b’salibek u l-mewt tiegħek inti fdejtna.
A:
Mill-Evanġelju skont San Luqa. 2, 34-35
L9:
Huma u sejrin bih, qabdu wieħed, jismu Xmun, minn Ċireni, li kien ġej lura mir-raba', u għabbewh bis-salib biex iġorru wara Ġesù.  Kotra kbira ta' nies kienet miexja warajh; fosthom kien hemm xi nisa li bdew iħabbtu fuq sidirhom u jibkuh. 
Il-Kelma tal-Mulej.
P:
Tifħir lilek Kristu.

A:
Mir-riflessjonijiet ta’ Madre Tereża minn Kalkutta
[image: image11.jpg]


L10:
Mgħobbi bis-salib, Xmun minn Ċirene mexa wara Ġesù, billi qasam miegħu t-tbatija u l-piż tat-telgħa għall-Kalvarju. Kull offerta tagħna, kull ġest konkret tagħna ta’ għajnuna u imħabba lejn il-foqra u l-abbandunati, jagħmilna parteċipi ma’ l-għajnuna ta’ Ġesù lejn dawk ta’ l-aħħar, u jibdilna Ċirinej awteniċi. Kunu Ċirinej awtentiċi meta terfgħu l-piż tas-salib u timxu wara Ġesù, meta tgħinuh jġorr is-salib.
A:
Talba


Mulej, qalbi tipprotesta:

“Is-salib, LE! Jien m’għandiex x’naqsam!”.


Mulej, reffagħni bil-piż ta’ dawk li jsofru kawża ta’                              l-inġustizzja.

P:
Ammen.
A:
Imbierka l-passjoni u l-mewt ta’ Sidna Ġesù Kristu.
P:
Mulejja ħenn għalina u l-maħfra ta’ dnubietna agħtina.

A:
VI STAZZJON

Il-Veronika tixxotta wiċċ Ġesù.

2013

A:
Nadurawk, o Ġesù, u nberkuk.

P:
Għax b’salibek u l-mewt tiegħek inti fdejtna.
A:
Mill-Ktieb tal-Profeta Isaija. 53, 2-4
L11:
Kien imżeblaħ u mwarrab mill-bnedmin,

bniedem li bata u kien jaf x'inhu l-mard,

bħal wieħed li n-nies jaħbu wiċċhom minnu,

bniedem imżeblaħ, u aħna xejn ma qisnieh.

Iżda hu rafa' fuqu l-mard tagħna,

tgħabba bin-niket tagħna.

Aħna ħsibnieh bħal wieħed ikkastigat,

mitluq minn Alla u miġjub fix-xejn.

Il-Kelma tal-Mulej.
P:
Inroddu ħajr lil Alla
A:
Mir-riflessjonijiet ta’ Madre Tereża minn Kalkutta

L12:
Il-ġest tal-Veronika li timsaħ l-għaraq ta’ Ġesù isir il-ġest tagħna kollha meta naqsmu s-sofferenzi ma’ dawk kollha li jgħixu fis-solitudni u jħossuhom imwarrba mill-oħrajn u mid-dinja. Irridu nitilqu l-kburija li twassalna biex nagħtu ħarsha mhux attenta lejn l-oħrajn u nibqgħu b’hekk mexjin fi triqtna, u b’hekk inkunu preżenti maġenb l-oħrajn biex nimsħu t-tbatija minn fuq wiċċhom.
A:
Talba


Mulej, stampa f’qalbna

l-immaġni ta’ imħabbtek.


Għamel li qatt ma ninjora


il-foqra u l-morda,


iż-żgħar u l-anzjani


u dawk kollha li s-soċjetà tirrifjuta.

P:
Ammen.
A:
Imbierka l-passjoni u l-mewt ta’ Sidna Ġesù Kristu.
P:
Mulejja ħenn għalina u l-maħfra ta’ dnubietna agħtina.

A:
VII STAZZJON

Ġesù jaqa’ għat-tieni darba.

2013

A:
Nadurawk, o Ġesù, u nberkuk.

P:
Għax b’salibek u l-mewt tiegħek inti fdejtna.
A:
Mill-Ktieb tal-Profeta Isaija. 53, 5-6
L13:
Iżda hu kien miġruħ minħabba fi dnubietna,

misħuq minħabba fi ħżunitna.

Għas-saħħa tagħna waqa'   l-kastig fuqu,

u bis-swat tiegħu sibna  l-fejqan tagħna.

Aħna lkoll bħal nagħaġ mitlufa,

kull wieħed minna qabad triq għal rasu.
U l-Mulej xeħet fuqu l-ħażen tagħna lkoll.

Il-Kelma tal-Mulej.
P:
Inroddu ħajr lil Alla

A:
Mir-riflessjonijiet ta’ Madre Tereża minn Kalkutta

L14:
Ġesù jaqa’ għat-tieni darba. Ġesù għandu bżonn it-tgħanniqa tagħna biex iqum, Ġesù għandu bżonn idejna biex jibqgħa miexi. Kemm drabi ġbarna foqra mill-art u t-toroq, abbandunati qishom annimali, li riedu jmutu qishom anġli. Kapaċi tara l-persuni li jħossuhom traskurati u mhux mixtieqha, weħidhom u abbandunati? Ġew afdati lilek biex inti tikkura u tqajjem.
A:
Talba


Mulej, li waqajt ma’ l-art,

inti tqajjem il-midneb,


il-marid li jbati,


il-priġunier li jiddispra,


il-barrani mwarrab.


Ċaqlaq fija l-ilma qiegħed,


u iżra’ fija l-karità

P:
Ammen.
A:
Imbierka l-passjoni u l-mewt ta’ Sidna Ġesù Kristu.
P:
Mulejja ħenn għalina u l-maħfra ta’ dnubietna agħtina.

A:
VIII STAZZJON

Ġesù jiltaqa’ man-nisa ta’ Ġerusalemm.

2012

A:
Nadurawk, o Ġesù, u nberkuk.

P:
Għax b’salibek u l-mewt tiegħek inti fdejtna.
A:
Mill-Vanġelu skont San Luqa. 23, 27-28
L15:
Kotra kbira ta' nies kienet miexja warajh; fosthom kien hemm xi nisa li bdew iħabbtu fuq sidirhom u jibkuh. Imma Ġesù dar lejhom u qalilhom: "Nisa ta' Ġerusalemm, mhux lili ibku, iżda ibku lilkom infuskom u lil uliedkom. 
Il-Kelma tal-Mulej.
P:
Tifħir lilek Kristu.
A:
Mir-riflessjonijiet ta’ Madre Tereża minn Kalkutta
[image: image17.png]


L16:
It-tbatija maqgħuda mal-passjoni ta’ Kristu hi don meraviljuż. Id-don l-aktar sabiħ li wieħed jista’ jirċievi hu dak li jieħu sehem fil-passjoni ta’ Kristu. Iva, don hu sinjal ta’ imħabbtu; għax dan hu l-mod li bih il-Missier wera li jħobb id-dinja: billi bagħat lil Ibnu biex imut għalina.
A:
Talba


Mulej, għajnejna

ingħalqu fl-indifferenza.


Erġa’ agħtina, Mulej,


għajnejn li jaraw it-tbatija


ta’ dawk li jibku.

P:
Ammen.
A:
Imbierka l-passjoni u l-mewt ta’ Sidna Ġesù Kristu.
P:
Mulejja ħenn għalina u l-maħfra ta’ dnubietna agħtina.

A:
IX STAZZJON

Ġesù jaqa’ għat-tielet darba.



2011

A:
Nadurawk, o Ġesù, u nberkuk.

P:
Għax b’salibek u l-mewt tiegħek inti fdejtna.
A:
Mill-Profeta Isaija. 53, 7.12
L17:
Ħaqruh, u hu qagħad għalihom
bla biss ma fetaħ fommu;
bħal ħaruf meħud għall-qatla,
u bħal nagħġa mbikkma f'id min iġiżżha,
ma fetaħx fommu...għaliex hu offra ruħu għall-mewt,
u kien magħdud mal-midinbin.
Hu li neħħa l-ħtijiet tal-kotra,
u ndaħal għall-midinbin.
Il-Kelma tal-Mulej.
P:
Inroddu ħajr lil Alla.

A:
Mir-riflessjonijiet ta’ Madre Tereża minn Kalkutta
L18:
Fl-istedina biex insiru dixxipli tiegħu, biex nieħdu s-salib tiegħu u nsegwuh, Ġesù jistedinna biex nagħtu x’jieklu lil dawk kollha li huma bil-ġuħ, biex inlibsu lil dawk kollha li m’għandhomx biex jitattew, biex noffru saqaf lil dawk kollha li m’għandhomx dar, u biex nittrataw lill-bnedmin bħal aħwa. Bħalu, meta refgħa s-salib ta’ kulħadd lejn il-Golgota, jaqa’ għat-tielet darba għalina kollha, bl-istess  mod aħna rridu nkunu pronti biex niltaqgħu miegħu f’kull bniedem li jlaqqana’ miegħu.

A:
Talba


Mulej, rġiel u nisa jibqgħu jaqgħu

fit-toroq dolorużi tal-ħajja.


Għinna biex inqajmu


dawk kollha li huma fl-art


ta’ l-inkompresjoni u


tal-qtugħ ta’ qalb.

P:
Ammen.
A:
Imbierka l-passjoni u l-mewt ta’ Sidna Ġesù Kristu.
P:
Mulejja ħenn għalina u l-maħfra ta’ dnubietna agħtina.

A:
X STAZZJON

Ġesù mneżża minn ħwejġu.



2012

A:
Nadurawk, o Ġesù, u nberkuk.

P:
Għax b’salibek u l-mewt tiegħek inti fdejtna.
A:
Mill-Vanġelju ta’ San Ġwann. 19, 23
L19:
Wara li sallbu lil Ġesù, is-suldati ħadu l-ilbies tiegħu u qassmuh f'erbgħa, sehem lil kull wieħed minnhom. U ħadu wkoll it-tunika; din kienet libsa bla ħjata, minsuġa biċċa waħda minn fuq s'isfel.
Il-Kelma tal-Mulej.
P:
Tifħir lilek Kristu.

A:
Mir-riflessjonijiet ta’ Madre Tereża minn Kalkutta
L20:
Bħal ħafna foqra illum, bħal tant nies umli madwar id-dinja, anke Ġesù tteħdulu ħwejġu. Imma, anke fil-pajjiżi sinjuri, hemm tfal li jiġu mċaħħda mill-imħabba qabel it-twelid; tfal li huma mġegħla li jmutu qabel ma’ jaraw id-dawl, għaliex rifjutati. Jekk lil Ġesù, ġiet offruta l-għażla jekk jerfgħax              it-tbatija ta’ kulħadd, li jkun imneżża quddiem id-dinja, lil dawn it-tfal, ħutna, lanqas ingħatat l-għażla, u ma tiġi offruta l-ebda possibiltà. Imma aħna għandna l-possibiltà li nixtiequhom, li nħobbuhom, li nerfagħhom.

A:
Talba


Mulej, narak għeri


qalb l-irġiel u n-nisa ta’ żmienna


mneżża’ mid-dinjità tagħhom.


Għinna fil-faqar tagħna


biex nitattgħew bil-mantell 


tal-ħniena tiegħek.

P:
Ammen.
A:
Imbierka l-passjoni u l-mewt ta’ Sidna Ġesù Kristu.
P:
Mulejja ħenn għalina u l-maħfra ta’ dnubietna agħtina.

A:
XI STAZZJON

Ġesù msallab mas-salib.



2012

A:
Nadurawk, o Ġesù, u nberkuk.

P:
Għax b’salibek u l-mewt tiegħek inti fdejtna.
A:

Mill-Vanġelju ta’ San Luqa. 23, 33-34
L22:
Meta waslu fil-post jgħidulu l-Qorriegħa, sallbuhom hemm, lilu u lill-ħatja, wieħed fuq  il-lemin tiegħu u l-ieħor fuq ix-xellug. U Ġesù qal: "Missier, aħfrilhom, għax ma jafux x'inhuma jagħmlu."
Il-Kelma tal-Mulej.
P:

Tifħir lilek Kristu.

A:
Mir-riflessjonijiet ta’ Madre Tereża minn Kalkutta
L23:
Illum, il-kruċifissjoni ta’ Ġesù tirrepeti ruħha f’tant persuni, fosthom persuni f’diffikultajiet mentali magħluqa u emarġinati fl-isptarijiet. Jista’ jkun għandna lil xi ħadd               fil-familja. Għandna l-kuraġġ li mmorru narawhom, li naqsmu magħhom imqar siegħa waħda ta’ kruċifissjoni?
A:
Talba


Mulej, mill-għoli tas-salib

iġbor il-bnedmin kollha


f’tgħanniqa ta’ maħfra.


Agħtina qalb kbira


biex nilqgħu dawk kollha


fis-solitduni u fid-disperazzjoni.

P:
Ammen.
A:
Imbierka l-passjoni u l-mewt ta’ Sidna Ġesù Kristu.
P:
Mulejja ħenn għalina u l-maħfra ta’ dnubietna agħtina.

A:
XII STAZZJON

Ġesù jmut fuq is-salib.



2012

A:
Nadurawk, o Ġesù, u nberkuk.

P:
Għax b’salibek u l-mewt tiegħek inti fdejtna.
A:

Mill-Vanġelju ta’ San Ġwann. 19, 28-30
L24:
Wara dan, Ġesù, billi issa kien jaf li kollox kien mitmum, biex isseħħ l-Iskrittura qal: "Għandi l-għatx!" Kien hemm bieqja mimlija bil-ħall; huma xarrbu sponża bil-ħall, waħħluha ma' qasba ta' l-issopu, u ressquhielu lejn ħalqu. Kif Ġesù ħa l-ħall, qal: "Kollox hu mitmum!" Mbagħad mejjel rasu u radd ruħu.
Il-Kelma tal-Mulej.
P:

Tifħir lilek Kristu.

A:
Mir-riflessjonijiet ta’ Madre Tereża minn Kalkutta
L25:
Tħarsu lejn is-salib, tindunaw li Ġesù għandu idejh miftuħa, għaliex jixtieq jgħannqkom; għandu rasu baxxuta, għaliex jixtieq ibuskom; għandu qalbu mdemma, għaliex jixtieq jilqakom. Għalhekk, meta tħossukom waħedkom u spiritwalment foqra, ħarsu lejn is-salib: it-tbatija,                         is-sofferenza, l-umiljazzjoni, id-dwejjaq, is-solitudni, mhumiex ħlief okkazzjonijiet biex inkunu solidali ma’ minn, bħalkom, iħossu waħdu, sofferenti jew abbandunat.

A:
Talba


Mulej, inti ġejt

biex il-bnedmin “ikollhom il-ħajja u l-ħajja bil-kotra”.


Agħmel, o Mulej, li jien inkun


kawża ta’ ferħ u mhux ta’ tbatija


għal ħuti.

P:
Ammen.
A:
Imbierka l-passjoni u l-mewt ta’ Sidna Ġesù Kristu.
P:
Mulejja ħenn għalina u l-maħfra ta’ dnubietna agħtina.

A:
XIII STAZZJON

Ġesù mniżżel mis-salib.


2012

A:
Nadurawk, o Ġesù, u nberkuk.

P:
Għax b’salibek u l-mewt tiegħek inti fdejtna.
A:

Mill-Vanġelju ta’ San Mark. 15, 43-46
L26:
Ġużeppi minn Arimatija, membru magħruf       tal-Kunsill, li hu wkoll kien jistenna s-Saltna ta' Alla, għamel il-ħila, daħal quddiem Pilatu u talbu l-ġisem ta' Ġesù. Pilatu stagħġeb li kien ġa miet; bagħat għaċ-ċenturjun u staqsieh jekk kienx ilu li miet. Meta mbagħad sar jaf mingħand iċ-ċenturjun, ta l-ġisem ta' Ġesù lil Ġużeppi, u dan xtara liżar ta' l-għażel, niżżel lil Ġesù  mis-salib, keffnu fil-liżar u qiegħdu f'qabar imħaffer fil-blat; mbagħad gerbeb ġebla fid-daħla tal-qabar. 
Il-Kelma tal-Mulej.
P:

Tifħir lilek Kristu.

A:
Mir-riflessjonijiet ta’ Madre Tereża minn Kalkutta
L27:
Mibdul fil-ħobż tal-ħajja, Ġesù qalilna li jekk  biss nieklu ġismu u nixorbu demmu stajna nkunu dixxipli tiegħu. Peress li Ġesù m’għandux aktar għalfejn li jieħu t-triq tas-salib u jimxi lejn il-kalvarju, hu jkompli jbati u jgħix il-passjoni tiegħu fina.
A:
Talba


Mulej, l-art tiskot,

miblugħa, sakemm tipprepara


li tilqak f’ġufha.


Agħmel li ħajjitna,


bħal “żerriegħa li taqa’ fl-art”,


tista’ titwieled mill-ġdid.

P:
Ammen.
A:
Imbierka l-passjoni u l-mewt ta’ Sidna Ġesù Kristu.
P:
Mulejja ħenn għalina u l-maħfra ta’ dnubietna agħtina.

A:
XIV STAZZJON

Ġesù mqiegħed f’qabar ġdid.



2011

A:
Nadurawk, o Ġesù, u nberkuk.

P:
Għax b’salibek u l-mewt tiegħek inti fdejtna.
A:

Mill-Vanġelju ta’ San Ġwann. 19, 38-42
L28:
Wara dan, Ġużeppi minn Arimatija, li kien dixxiplu ta' Ġesù bil-moħbi għax kien jibża' mil-Lhud, mar u talab lil Pilatu biex jieħu                   l-ġisem ta' Ġesù. Pilatu ħallieh, u hu ġie u ħa                l-ġisem tiegħu.  Ġie wkoll Nikodemu, dak li qabel kien mar għand Ġesù billejl, u ġieb miegħu taħlita ta' morr u sabbara, tiżen xi mitt libbra. Dawn it-tnejn ħadu l-ġisem ta' Ġesù u kebbewh bil-faxex ta' l-għażel bil-fwejjaħ, kif soltu jagħmlu l-Lhud qabel id-difna. Fejn kienu sallbu lil Ġesù kien hemm ġnien, u f'dan                    il-ġnien kien hemm qabar ġdid li fih kienu għadhom ma difnu lil ħadd.  Hemm qiegħdu lil Ġesù, għax kien Jum it-Tħejjija għal-Lhud, u għax il-qabar kien fil-qrib.
Il-Kelma tal-Mulej.
P:

Tifħir lilek Kristu.

A:
Mir-riflessjonijiet ta’ Madre Tereża minn Kalkutta
L29:
Irridu nsiru friegħi ġenwini fid-dielja Ġesù, billi naċċettawh f’ħajjitna kif joġgħob lilu li jiġi: fil-verità, li rridu ngħidu;      fil-ħajja, li rridu ngħixu; fid-dawl, li rridu nixgħelu;                  fl-imħabba, li rridu nħobbu; fit-triq, li rridu nimxu; fil-ferħ, li rridu naqsmu; fil-paċi, li rridu nxerrdu; fis-sagrifiċċju, li rridu noffru fil-familji tagħna u f’dawk viċin tagħna.
A:
Talba


Mulej, geżwruk

fl-għażel tal-pietà u tal-kumpassjoni


biex inti ma tinsiex l-imħabba tagħna.


Ejja, Mulej, eħlisna mill-oqbra tagħna u agħmilna li ngħixu fik.

P:
Ammen.
A:
Imbierka l-passjoni u l-mewt ta’ Sidna Ġesù Kristu.
P:
Mulejja ħenn għalina u l-maħfra ta’ dnubietna agħtina.

A:  Ġesù huwa ħajti – talba miktuba minn Madre Tereża minn Kalkutta
L30:  Ġesù huwa l-kelma li għandha titlissen,

Ġesù huwa s-sewwa li għandu jintqal, 

Ġesù huwa t-triq li għandha titterraq,

id-dawl li għandu jinxtegħel, il-ħajja li għandha tingħex.

Ġesù huwa l-imħabba li għandha tinħabb,

Ġesù huwa l-hena li għandha tinqasam mal-oħrajn,

is-sagrifiċċju li għandu jingħata,

is-sliem li għandu jinxtered, il-Ħobż tal-ħajja.

Ġesù huwa l-imġewwaħ li għandu jintema,

huwa l-għatxan li għandu jinseqa,

Ġesù huwa l-għeri li għandu jitlibbes,

hu dak bla saqaf fuq rasu li għandu jiddaħħal ġewwa.

Ġesù huwa l-marid li għandu jitfejjaq,

huwa l-imwarrab li għandu jinħabb.
Ġesù huwa l-għami li trid tmexxih,

Ġesù huwa l-imbikkem li trid titkellem għalih

huwa l-mifluġ li trid timxi miegħu, 

il-ħabsi li trid iżżuru,

ix-xiħ li trid taqdih.

Ġesù huwa l-imwarrab li trid tħaddan,

Ġesù huwa l-imġiddem li trid taħsel, 
huwa t-tallab li trid turih tbissima,

il-miklub għad-droga li trid tgħoddu b’ħabibek,

il-prostituta li trid tiskansaha mill-hemm,

u tħabbibha ma’ Kristu.

Ġesù huwa Alla tiegħi u l-Maħbub tiegħi

Ġesù huwa ħajti u l-imħabba waħdiena tiegħi

Ġesù hu l-kollox ta’ kollox tiegħi

           huwa d-dinja u l-univers tiegħi, Ġesù għalija.

KONKLUŻJONI
A:  
It-tbatija fiha nnifisha ma tfisser xejn: imma t-tbatija maqgħuda mal-passjoni ta’ Kristu hi don meraviljuż. L-isbaħ don li wieħed jista’ jirċievi hu li jieħu sehem fil-passjoni ta’ Kristu.


Insib l-ħidma aktar fsċli u jirnexxili nitbissem aktar sinċerament meta naħseb f’ħuti kollha li jsoffru. Ġesù għandu bżonn tagħkom biex ikompli jimla’ l-musbieħ ta’ ħajjitna biż-żejt ta’ l-imħabba tagħkom u tas-sagrifiċċju tagħkom. Intom tassew tgħixu mill-ġdid il-passjoni ta’ Kristu. Mimlija dulur u feriti kif aħna, nilqgħu lil Ġesù kif jiġi fil-ħajja tagħna.

A:  
Nitolbu

Mulej, għinna biex naraw il-mewt u l-qawmien tiegħek eżempju ta’ kif għandna nissaportu u mmutu fl-agonija waqt il-kunflitti tal-ħajja ta’ kuljum.


Għinna nifhmu li fil-mewt kontinwa tagħna nfusna nsiru kapaċi li ngħixu b’mod sħiħ, għaliex meta mmutu biss miegħek u nkunu nistgħu nqumu miegħek. Ammen.

